
TALABALARDA MAQSADGA 
INTILUVCHANLIK NAMOYON 

BO‘LISHINING PSIXOLOGIK 
MEXANIZMLARI VA 

SHAKLLANISH JARAYONLARI
Babadjanova Saiyora Khushnutovna

Associate Professor, Department of Biotechnology
Urgench State University named after Abu Rayhon Beruni

Annotatsiya: Maqolada talabalarda maqsadga intiluvchanlik fenomenining tizimli-funksional tabiati tahlil qilingan. 
A.N. Leontev va D.A. Leontev konsepsiyalari sintezi asosida maqsad shakllanishining 4 bosqichli modeli (kognitiv filtrat-
siya, motivatsion sintez, emotsional integratsiya va irodaviy tartibga solish) ishlab chiqilgan. Maqsad tizimidagi uzilishlar 
natijasida yuzaga keladigan disfunksiyalar (soxta maqsadlar, deklarativlik, ma’nosizlik, prokrastinatsiya) va ularni oliy 
ta’lim amaliyotida korreksiyalash yo‘llari nazariy jihatdan asoslangan.

Kalit so‘zlar: maqsadga intiluvchanlik, tizimli model, kognitiv filtratsiya, motivatsion sintez, emotsional integratsiya, iro-
daviy tartibga solish, shaxsiy ma’no, akademik prokrastinatsiya.
Abstract: This article analyzes the systemic-functional nature of goal-directedness in university students. Based on the 
integration of A.N. Leontyev’s and D.A. Leontyev’s frameworks, a four-stage goal-realization model (cognitive filtration, 
motivational synthesis, emotional integration, and volitional regulation) is developed. The study theoretically substantiates 
goal system dysfunctions (pseudo-goals, declarativeness, meaninglessness, procrastination) and provides psychological 
correction strategies for higher education practice.

Key words: goal-directedness, systemic model, cognitive filtration, motivational synthesis, emotional integration, voli-
tional regulation, personal meaning, academic procrastination.
Аннотация: В статье анализируется системно-функциональная природа феномена целеустремленности сту-
дентов. На основе синтеза концепций А.Н. Леонтьева и Д.А. Леонтьева разработана 4-этапная модель целе-
полагания (когнитивная фильтрация, мотивационный синтез, эмоциональная интеграция и волевая регуляция). 
Теоретически обоснованы дисфункции, возникающие при сбоях в системе целей (псевдоцели, декларативность, 
смысловой вакуум, прокрастинация), и пути их коррекции в практике высшего образования.

Ключевые слова: целеустремленность, системная модель, когнитивная фильтрация, мотивационный синтез, 
эмоциональная интеграция, волевая регуляция, личностный смысл, академическая прокрастинация.

KIRISH
Bugungi shiddatli globallashuv, raqamli transformatsiyalar va axborotlashgan jamiyat taraqqiyoti sharoitida 

oliy ta’lim tizimini tubdan modernizatsiya qilish, yuqori intellektual salohiyatga ega, raqobatbardosh kadrlarni 
tayyorlash davlat siyosatining eng ustuvor va strategik yo‘nalishlaridan biri hisoblanadi. O‘zbekiston Respub-
likasi Prezidenti Shavkat Mirziyoyev ta’kidlaganidek:1 “Biz yurtimizda uchinchi Renessans poydevorini barpo 
etishni strategik vazifa qilib qo‘ydik... Buning uchun yangi avlod kadrlarini tarbiyalashimiz, ularda maqsad sari 
intilish, tashabbuskorlik va mustaqil qaror qabul qilish ko‘nikmalarini shakllantirishimiz zarur [4].”

Ushbu ijtimoiy-siyosiy vazifa talabalarning shaxsiy va professional yetuklik parametrlarini, xususan, 
ularning ichki psixologik resurslarini ilmiy asosda tadqiq etishni taqozo qiladi. Bu borada davlatimiz rahbari 
tomonidan qabul qilingan O‘zbekiston Respublikasi Prezidentining “Oliy ta’lim tizimini yanada rivojlantirish 
chora-tadbirlari to‘g‘risida”gi PQ-2909-sonli2 qarori, “O‘zbekiston Respublikasi oliy ta’lim tizimini 2030-yilgacha 
rivojlantirish konsepsiyasini tasdiqlash to‘g‘risida”gi PF-58473-sonli farmoni hamda PF-60974-sonli farmonlari 
talaba-yoshlarning intellektual va irodaviy salohiyatini ro‘yobga chiqarishning normativ-huquqiy asosini yaratib 
berdi [1][2][3]. Shuningdek, O‘zbekiston Respublikasi Vazirlar Mahkamasining oliy ta’lim muassasalarida ta’lim 

1	 https://dunyo.info/news/uchinchi-renessans-oyasi-vat-izmiga-bwysunmas-abadiy-oya
2	 https://lex.uz/ru/docs/-3171590
3	 https://lex.uz/docs/-4545884
4	 https://lex.uz/ru/docs/-5073447

sifatini oshirish, talabalarning mustaqil ta’lim olish faolligini oshirish va ularning kasbiy sotsializatsiyasini ta’min-
lashga doir kompleks chora-tadbirlarida bevosita bo‘lajak mutaxassis shaxsini tizimli tadqiq etish, ularning faol 
hayotiy pozitsiyasini shakllantirish muhim vazifa qilib belgilangan.

Talabalik davri - shaxs taraqqiyotining eng dinamik va professional sotsializatsiya bosqichi bo‘lib, unda 
maqsadga intiluvchanlik (goal-directedness) muvaffaqiyatning bosh integratori sifatida namoyon bo‘ladi. Biroq 
zamonaviy ilmiy paradigmalarda ushbu fenomenning tabiatini tushunishda jiddiy nazariy bo‘shliqlar (lakunalar) 
mavjud. An’anaga ko‘ra, empirik tadqiqotlarda maqsadga intiluvchanlik ko‘pincha shaxsning tayyor tabiatli, 
statik xislati yoki oddiygina irodaviy sifatlar yig‘indisi sifatida tor doirada talqin qilinadi.

MAVZUGA OID ADABIYOTLAR SHARHI
Vaholanki, fundamental psixologiya maktablari vakillari bu jarayonning ancha murakkab ekanligini ta’kid-

laganlar.
Xorij psixologiyasida E. Lokk va G. Latem maqsadni shunchaki intilish emas, balki kognitiv kuchlanishni 

talab qiluvchi murakkab regulyator tizim sifatida asoslagan bo‘lsa, E. Desi va R. Rayn maqsadga intilishning 
barqarorligi uning ichki motivlar tizimiga qay darajada o‘tganligiga bog‘liqligini isbotlagan [10][11].

MDH psixologiya maktabida S. L. Rubinshteyn va A. N. Leontevning faoliyat nazariyasida maqsad faoliyat-
ning ongli ravishda rejalashtirilgan mahsuli bo‘lib, u shaxsning motivlar iyerarxiyasi bilan bevosita bog‘liq [6][8].

D. A. Leontev maqsadni shaxsiy ma’nolar tizimi orqali tushuntirib, ma’nosiz maqsad barqaror bo‘la 
olmasligini ko‘rsatgan [7].

O‘zbekistonda psixologiya maktabining rivojlanishiga o‘zining ulkan hissasini qo‘shgan akademik 
E. G‘oziyev talabalik davridagi maqsad shakllanishini kognitiv mustaqillik va tafakkurning tizimliligi bilan bog‘lab, 
talabaning mustaqil qaror qabul qilish mexanizmlarini tahlil qilgan [5].

R. I. Sunnatova esa talabalar faoliyatida o‘z-o‘zini tashkil etish va irodaviy boshqaruvning psixologik 
qonuniyatlarini ochib bergan [9].

Ushbu nazariyalarning sintezi shuni ko‘rsatadiki, maqsadga intiluvchanlik subyektning ichki olamida doimiy 
ravishda kechadigan, ko‘p darajali, dinamik va tizimli-funksional psixologik jarayondir.

Hozirgi davr talabalarida esa, yuqoridagi nazariyotchilar ogohlantirganidek, deklarativ (nominal) maqsadlar 
qo‘yish va real amaliy harakatlar o‘rtasidagi uzilish kuchaymoqda. Maqsadning shakllanish bosqichlarida 
kognitiv dissonans, prokrastinatsiya, tashqi bosimlar ostida soxta maqsadlarni qabul qilish va irodaviy kuchla
nishning barvaqt so‘nishi kabi psixologik to‘siqlar kuzatilmoqda.

TADQIQOT METODOLOGIYASI
Ushbu tadqiqotning metodologik arxitekturasi talabalar shaxsida maqsadga intiluvchanlikning namoyon 

bo‘lish qonuniyatlarini statik xislat sifatida emas, balki dinamik, ko‘p darajali va tizimli-funksional psixologik 
jarayon sifatida konseptuallashtirishga qaratilgan. Tadqiqotda empirik-metrik yondashuvlardan chekingan 
holda, fundamental nazariy tahlil, tizimli-funksional modellashtirish, qiyosiy-germenevtik interpretatsiya va 
konseptual sintez metodlaridan foydalanildi.

Tadqiqotning metodologik asosi sifatida quyidagi konseptual yondashuvlar integratsiyasi olindi:

1-jadval: Talabalarda maqsadga intiluvchanlikni tadqiq etishning nazariy-metodologik integratsiya modeli
Metodologik daraja Asosiy yondashuv va prinsiplar Funksional mohiyati va tadqiqotdagi o‘rni

I. Falsafiy-
metodologik asos

• Tizimlilik prinsipi
• Subyektlik prinsipi

Maqsadga intiluvchanlikni shaxsning kognitiv, 
motivatsion va irodaviy tuzilmalari yaxlitligi hamda 
talabaning o‘z hayotiy strategiyalarini belgilovchi 
faol subyekt sifatidagi o‘rnini belgilaydi.

II. Nazariy-
metodologik 
integratsiya

• Tizimli-funksional yondashuv (B.F.Lomov)
• Faoliyat va ma’no nazariyalari 
(A.N.Leontyev, D.A.Leontyev [6][7])
• O‘z-o‘zini determinatsiya qilish nazariyasi 
(E.Deci, R.Ryan [10])
• Kognitiv maqsad nazariyasi (E.Locke, 
G.Latham [11])

• Maqsadni ko‘p quyi tizimli makrosistema sifatida 
o‘rganadi.
• Maqsadning shaxsiy ma’no (personal meaning) 
bilan to‘yinishini asoslaydi.
• Ichki va tashqi motivlar kolliziyasini baholaydi.
• Maqsad aniqligi va harakat drayverlarini 
ko‘rsatadi.

III. Yangi 
konseptual model

• Maqsadga intiluvchanlik – tizimli-dinamik 
jarayon sifatida

Maqsadni statik xislat emas, balki kognitiv 
filtratsiya, motivatsion sintez, emotsional 
integratsiya va irodaviy tartibga solish 
bosqichlaridan iborat uzluksiz “ishlab chiqarilish” 
konveyeri sifatida modellashtiradi.

1.	 Tizimli-funksional yondashuv (B. F. Lomov, V. D. Shadrikov). Ushbu yondashuv maqsadga intiluvchanlik 
fenomenini alohida ajratilgan irodaviy yoki motivatsion xislat sifatida emas, balki shaxsning kognitiv, deter-
minatsion (motivatsion), emotsional va irodaviy quyi tizimlarining uzviy sintezidan iborat yaxlit psixologik 
makrotizim sifatida tadqiq etish imkonini beradi. Tizimlilik prinsipi talabaning maqsadga yo‘naltirilgan faol-
ligini uning umumiy shaxsiy taraqqiyoti kontekstida o‘rganishni taqozo etadi [11]. 

2.	 Tizimli-faoliyatli yondashuv va ma’no konsepsiyasi (A. N. Leontev, S. L. Rubinshteyn, D. A. Leontev). 
Ushbu metodologik asos doirasida maqsad va motiv munosabatlari tahlil qilinadi. Maqsadga intiluvchanlik 
shunchaki texnik rejalashtirish emas, balki faoliyatning shaxsiy ma’no bilan to‘yinish jarayonidir. D. A. Leon-
tevning ma’no-maqsadlar konsepsiyasi maqsadning shaxs tomonidan “ichki qabul qilinishi” mexanizmini 
nazariy jihatdan asoslashga xizmat qiladi [6][7][8]. 

3.	 O‘z-o‘zini determinatsiya qilish (Self-Determination) nazariyasi (E. Desi, R. Rayan). Mazkur nazariya 
talabalarda maqsadga intiluvchanlikning drayveri bo‘lgan motivatsion kolliziyalarni tahlil qilishda meto
dologik filtr vazifasini bajaradi. U talabaning maqsadni qabul qilishida avtonomlik (mustaqillik) va tashqi 
bosim (majburiyat) o‘rtasidagi dialektik aloqani konseptuallashtirishga imkon beradi [10]. 

4.	 Subyekt-faoliyatli yondashuv va mustaqillik konsepsiyasi (E. G‘oziyev, R. I. Sunnatova). O‘zbek 
psixologiya maktabining ushbu yo‘nalishi talabani o‘z ta’limiy va kasbiy traektoriyasini loyihalovchi faol 
subyekt sifatida belgilaydi. Akademik E. G‘oziyevning kognitiv mustaqillik g‘oyalari talabaning maqsadni 
ongli ravishda “ishlab chiqarishi” va uni tashqi destruktiv omillardan himoya qila olishi (psixologik immu-
nitet) mexanizmlarini tushuntirishda bosh metodologik tayanch bo‘lib xizmat qiladi [5][9]. 

Nazariy tadqiqotning prinsipial bosqichlari

Ushbu nazariy-metodologik tadqiqot uchta ketma-ket bosqichda amalga oshirildi:
1.	 Konseptual dekonstruksiya. Maqsadga intiluvchanlik fenomeniga doir mavjud xorijiy, MDH va milliy ilmiy 

adabiyotlar, nazariy yondashuvlar qiyosiy tahlil qilindi hamda ulardagi uslubiy cheklanishlar (fenomenning 
statik talqin qilinishi) aniqlandi. 

2.	 Strukturaviy-funksional modellashtirish. Maqsadga intiluvchanlikning ichki psixologik “konveyeri” tahlil 
qilinib, uning kognitiv, motivatsion, emotsional va irodaviy komponentlari o‘rtasidagi funksional aloqalar 
tizimlashtirildi. 

3.	 Disfunksiyalar tipologiyasini yaratish. Maqsad shakllanishi tizimidagi ichki uzilishlar nazariy model-
lashtirilib, ularning psixologik tabiati konseptual tahlil qilindi. 

TAHLIL VA NATIJALAR
Talabalarda maqsadga intiluvchanlikning tizimli-funksional modeli

Nazariy tahlillarimiz natijasida talabalarda maqsadga intiluvchanlik shaxsning statik xislati emas, balki 
kognitiv, motivatsion, emotsional va irodaviy quyi tizimlarning o‘zaro aloqasidan iborat dinamik psixologik 
konveyer ekanligi aniqlandi. Ushbu tizimli jarayon to‘rtta asosiy bosqich orqali “ishlab chiqariladi”.

2-jadval: Talabalarda maqsadga intiluvchanlikning “ishlab chiqarilish” bosqichlari va psixologik mexanizmlari 
modeli

Tizimli bosqich Kirish elementi (Nimalar 
kiradi?) Asosiy psixologik mexanizmlar Chiqish natijasi (Nima 

ishlab chiqariladi?)

1-bosqich: Kognitiv 
filtratsiya

Talabaning birlamchi 
individual ehtiyojlari va 
orzulari

• Kognitiv modellashtirish
• O‘z-o‘ziga ishonch 
• Imkoniyatlar tahlili

Ideal (nominal) maqsad

2-bosqich: Motivatsion 
sintez

Ideal maqsad va tashqi 
sotsial talablar

• Motivatsion kolliziyani hal etish
• Tashqi motivlar internalizatsiyasi 
(A.N. Leontyev [6])

Avtonom va barqaror 
maqsad

3-bosqich: Emotsional-
intellektual integratsiya

Avtonom maqsad va 
shaxsiy qadriyatlar

• Emotsional baholash va 
anticipatsiya
• Ma’no hosil qilish 
(D.A. Leontyev [7])

Shaxsiy ma’no kasb 
etgan faol maqsad

4-bosqich: Irodaviy 
tartibga solish

Shaxsiy ma’noli maqsad 
va real hayotiy to‘siqlar

• Ongli ravishda ma’no 
kuchaytirish
• Diqqatni jamlash va psixologik 
immunitet

Natijaga yo‘naltirilgan 
turg‘un harakat

Maqsadga intiluvchanlik tizimidagi psixologik disfunksiyalar va to‘siqlar

Maqsadni “ishlab chiqarish” konveyerining istalgan bir bo‘g‘inidagi funksional uzilish butun tizimning inqiro-
ziga (maqsadga erisha olmaslik yoki soxta maqsadlar qurboniga aylanishga) olib keladi. Biz ushbu psixologik 
to‘siqlar va disfunksiyalarni zanjirning bosqichlari bo‘yicha tizimlashtirdik.

3-jadval: Maqsadga intiluvchanlik tizimidagi disfunksiyalar va konseptual to‘siqlar tasnifi

Bosqichlar
Yuzaga 

keladigan tizimli 
disfunksiya

Psixologik tabiati va mexanizmi Namoyon bo‘lish xususiyati 
(Talabadagi simptomlar)

1. Kognitiv 
filtratsiya 
bosqichi

Soxta (illyuzor) 
maqsadlar 
shakllanishi

Subyekt o‘z imkoniyatlarini noto‘g‘ri 
baholaydi yoki sotsial kutilmalarni filtrlarsiz 
qabul qiladi. O‘z- o‘ziga ishonch va real 
resurslar nomutanosibligi.

Talaba o‘z imkoniyatlaridan 
haddan tashqari yuqori yoki o‘ta 
past maqsadlar qo‘yadi. Kognitiv 
chalg‘ish yuz beradi.

2. Motivatsion 
sintez bosqichi

Motivatsion 
kolliziya va 
Deklarativlik

Ichki drayverlar (kasbiy qiziqish) va tashqi 
imperativlar (ota-ona, ijtimoiy bosim) 
o‘rtasidagi konflikt. Tashqi motivlarning 
internalizatsiya bo‘lmasligi.

“Maqsad deklaratsiyasi va 
harakat uzilishi”. Talaba 
maqsadni og‘zaki e’lon qiladi, 
lekin uni amalga oshirishga ichki 
intilish sezmaydi.

3. Emotsional-
intellektual 
integratsiya

Kognitiv-
emotsional 
dissonans 

(Ma’nosizlik)

D.A. Leontyev bo‘yicha “ma’noviy vakuum”. 
Maqsad ratsional (intellektual) jihatdan 
to‘g‘ri deb topiladi, biroq emotsional 
jozibaga ega bo‘lmaydi.

Talaba “Bu diplom menga kerak, 
lekin meni mutlaqo qiziqtirmaydi” 
degan ichki ziddiyat bilan 
yashaydi. Apatiya va loqaydlik.

Taklif etilgan tizimli model va disfunksiyalar tahlili talabalarda maqsadga intiluvchanlik fenomeniga yangicha 
yondashish imkonini beradi.

A. N. Leontev faoliyat tizimida maqsad faqat ehtiyoj obyekti (motiv) bilan uchrashgandagina real harakat-
lantiruvchi kuchga ega bo‘ladi. Agar talabada tashqi motivlar internalizatsiyalanmasa (2-bosqich), maqsad 
deklarativ shaklda qolib ketadi va amaliy harakatga o‘tmaydi [6].

D. A. Leontevning shaxsiy ma’nolar konsepsiyasi doirasida kognitiv darajadagi har qanday ideal maqsad 
shaxsning qadriyatlar tizimiga o‘tishi shart (3-bosqich) [7]. Agar maqsad “sovuq” ratsional formula bo‘lib qolsa 
va emotsional integratsiyani boshdan kechirmasa, tizimda “ma’noviy vakuum” yuzaga keladi va bu akademik 
neytralizm yoki loqaydlikka olib keladi.

Akademik prokrastinatsiya vaqtni noto‘g‘ri boshqarish (yalqovlik) emas, balki irodaviy va emotsional 
tizimning himoya mexanizmidir (4-bosqich). Maqsad yo‘lidagi kognitiv va emotsional bosimga bardosh bera 
olmagan subyekt irodaviy tizimni bloklaydi. Buni bartaraf etish faqatgina majburlash (tashqi iroda) orqali emas, 
balki maqsadning shaxsiy ma’nosini qayta ongli ravishda kuchaytirish orqali amalga oshiriladi.

XULOSA VA TAKLIFLAR
Talabalarda maqsadga intiluvchanlik statik xislat emas, balki kognitiv, motivatsion, emotsional va irodaviy 

bosqichlarni birlashtiruvchi dinamik konveyerdir. Uning samaradorligi talabaning akademik va kasbiy o‘zligini 
anglash darajasiga bog‘liq.

Maqsad tizimidagi uzilishlar (prokrastinatsiya, soxta maqsadlar) shaxsiy qadriyatlar va tashqi talablar 
nomutanosibligidan kelib chiqadi. Faqatgina shaxsiy ma’no (D. A. Leontev bo‘yicha) bilan yo‘g‘rilgan maqsad-
gina barqaror irodaviy tartibga solishni faollashtiradi va prokrastinatsiyaga qarshi immunitet hosil qiladi.

Psixolog va tyutorlar uchun. Maqsad diagnostikasida oddiy Goal Setting o‘rniga Purpose in Life (PIL) 
testini qo‘llash; prokrastinatsiyani vaqtni boshqarish (time management) orqali emas, balki irodaviy ma’no hosil 
qilish treninglari orqali korreksiya qilish.

O‘qituvchi va metodistlar uchun. O‘quv fanlari mazmunini talabaning kasbiy kelajagi (shaxsiy ma’nosi) 
bilan bog‘lash orqali tashqi motivlarni internalizatsiya qilish; loyihaviy ta’lim orqali talabalarda o‘z-o‘ziga 
ishonchni mustahkamlash.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining “Oliy ta’lim tizimini yanada rivojlantirish chora-tadbirlari to‘g‘risida”gi PQ-290-

sonli Qarori. 2017-y.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

